
Afe ongwu fan mgbi
iJon

1 Afe ne kye mbi ongyukwo okwakye mgbi emi
iKrestu, le ke mbi ongyaa ngwu a sadu beyi enghe
mgban, nkpa ani itukwu mi otsitsi, ma li ani
yuwen ba, kpaa ama n ye otsitsi duu,

2 ikye otsitsi nwodze mbi eyi nani, dika dze mbi
eyl gyegwu.

3 Mse yi elela beyi iyu nkye mbi Otseyi Img-
basho beyi iYesu iKrestu; Ongwe Otseyi na, no dze
yi eyi mi otsitsi beyi okpitukwu.

Otsitsi beyi okpitukwu

41 nu ani atsa kwuba oye ghee emi ongwabu
angbeka le kyikye mi otsitsi, dafi Otseyi wo eyi
ola ma yeye.

5 Ikyenghane, ongyaa, ani le 1o abu ola ofufe ba
kpaa li ongwi eyi teyi dzeyan mi owita-wita nani.
Ani gbee ni eyi di eka kpa eka itukwu.

6 Ma nene li okpitukwu aani: gbee ni eyi ngyo
ola mgban. Dafi ema fwo mi owita-wita mani, ola
mgban 1i oghee ni eyi kiyayi mi okpitukwu.

7 Ama okpagyewo gwuba, ngbela gbee iYesu
iKrestu ba mi mmbwe yi eyi ba, gheka ganya
to ese. Ito inggise ntona li ama okpagyewo di li
engyikyili mgbi iKrestu.

8 Gbewebyi adzi ni ungwo ngwi ema kyido
ikyon na ka nyanya ba, kpaa ni ema wa ghe umba
mghi ema kyee.

9 Ali inggise ntila dze mi otsootso mghi iKrestu
bayo, dze yi Imgbasho ba; ali inggise nkiyayi mi
otsootso mgbi iKrestu yo, dze yi Otseyi Imgbasho
beyi Ongwan.

10 Kini inggise ba mbi ema kpaa ghela yi ot-
sootso ne ba, ka ghan mi ude ema hona kyon ono

a.

11 Ali inggise ngban wo ewo y9, le kyido imbaali
yan.

12 Ani dze yi odze olo ke mbi ema kwuba,
nghaduu i mina ani olo mi afe beyi enuntu ba.
Nghaduu, i wo ani oke mbi ema ka ghodze yi ema
ine-ing, adzi ni atsa mgbi eyi mbwumbwo.

13 Emi ongwe ongwunabu ongwu ongyaa ama
a sadu-sadu ma ntona deso angba mbi abu.

